
Devistuti by Devas

దేవతాకృతా దేవిస్తుతిః

దేవా ఊచుః ।
నమస్యే పుణ్డరీకాక్షీం  దేవీం పరమదేవతామ్ ।
కాలీం త్రినేత్రాం   వరదాం శామ్భవీం శాఙ్కరీం శివామ్ ॥ ౧॥
భక్తిప్రియాం  భక్తిరూపాం భవానీం భవవల్లభామ్  ।
భైరవీం  భీమవదనాం భీమాం భీమాననాం శుభామ్ ॥౨॥
వైష్ణవీం   విష్ణురూపాఞ్చ  విష్ణుకార్యకరీం  క్రియామ్  ।
సంహారకారిణీం సృష్టికారిణీం  స్థితికారిణీమ్  ॥ ౩॥
కపర్ద్దినీం  కరాలాక్షీం చన్ద్రశోభితమస్తకామ్  ।
శ్యామాం శ్వేతాం తథా గౌరీం విచిత్రాం  చిత్రసున్దరీమ్   ॥ ౪॥
కౌమారీం శక్తిధాత్రీఞ్చ  దేవానాం శక్తిరూపిణీమ్ ।
చతుర్భుజాఞ్చ ద్విభుజాం షడ్భుజాష్టభుజాన్తథా  ॥ ౫॥
దేవీం దశభుజాం కాలీం బాహుషోడ़శసంయుతామ్ ।
అష్టాదశభుజాం  కాలస్వరూపాం లక్షనేత్రిణీమ్  ॥౬॥
సహస్త్రచరణాం  కోటిచ్ఛవిం నిష్ఫలరూపిణీమ్ ।
స్థూలాం  శుద్ధాఞ్చ  సూక్ష్మాఞ్చ ఖర్వాఞ్చాథ మహత్తమామ్ ॥ ౭॥
దీర్ఘజిహ్వామప్రమేయాం   స్తవనీయాం వృహచ్ఛిలామ్ ।
కామరూపాం కామగమాం మన్త్రరూపాం  జగన్మయీమ్ ॥౮॥
బ్రహ్మాణ్డకోటిజఠరాం   సర్వామాకాశవాసినీమ్ ।
విన్ధ్యాద్రినిలయాం   శైలతనయాం  లోకపావనీమ్ ॥౯॥
శివవృక్షస్థితాం  విల్వలస్థాం  గిరివాసినీమ్ ।
శ్రీదుర్గాం   దుర్గతిహరాం  శాన్తాం శాన్తజనప్రియామ్  ॥ ౧౦॥
పద్మాలయాఞ్చ పద్మాక్షీం సహస్త్రదలవాసినీమ్  ।
త్వం స్వాహా త్వం స్వధా త్వం హ్రీస్త్వం   బుద్ధిస్త్రివిధా   ప్రసూః  ॥ ౧౧॥

త్వాం నమస్యామహే దేవీం దయార్ద్రహృదయాం  శివామ్ ।
స్త్రీరూపాం  పరమానన్దరూపాం  బ్రహ్మసనాతనీమ్  ।
నమామః ప్రణమామస్త్వాం  సన్నమామః సుభక్తితః ॥ ౧౨॥
సర్వస్వరూపాం సర్వేశీం సర్వశక్తిసమన్వితామ్  ।
త్వాం నమస్యామహే దేవీ భయేభ్యస్త్రాహి  నోఽమ్బికే ॥ ౧౩॥
ఇతి బృహద్ధర్మపురాణాన్తర్గతా   దేవతాకృతా దేవిస్తుతిః సమ్పూర్ణా ॥
॥ బృహద్ధర్మపురాణమ్  ।పూర్వఖణ్డః  । అధ్యయః ౨౧। ౫౧-౬౧ ,౬౩-౬౪ ॥

